
 
 

Reglugerð nr. 52 um nefndir FRÍ 
 
1. gr. - Fastanefndir 
 
Eftirtaldar fastanefndir skulu starfa innan FRÍ:  

1.​ Dómaranefnd. 
2.​ Fjárhagsnefnd. 
3.​ Fræðslu- og útbreiðslunefnd. 
4.​ Íþrótta- og afreksnefnd. 
5.​ Íþróttamannanefnd 
6.​ Laganefnd. 
7.​ Langhlaupanefnd. 
8.​ Mótanefnd. 
9.​ Mannvirkjanefnd. 
10.​Orðunefnd. 
11.​ Skráningarnefnd. 
12.​Unglinganefnd. 
13.​Öldungaráð. 

 
2. gr. - Stjórnun og skipulag nefnda 

2.1.​ Formenn fastanefnda FRÍ skulu kosnir á Frjálsíþróttaþingi til tveggja ára í senn, nema 
fjárhagsnefndar, en gjaldkeri stjórnar er formaður hennar. Stjórn FRÍ skipar tvo til fjóra 
nefndarmenn til viðbótar í samráði við formenn hlutaðeigandi nefnda.  

2.2.​ Formenn nefnda boða fundi og stýra þeim. Nefndir FRÍ eru stjórn FRÍ til ráðgjafar. Þær hafa 
ekki sérstakan fjárhag eða ákvörðunarvald og geta ekki skuldbundið sambandið fjárhagslega. 
Heimilt er þó að fela þeim ákveðna ábyrgð, sbr. 4. gr. laga FRÍ, og skal skilgreint í starfsreglum 
nefndanna hvernig skuli staðið að ákvarðanatöku og birtingu þeirra. Nefndir skulu senda 
fundargerðir sínar til staðfestingar á næsta fundi stjórnar sambandsins. Birta skal 
fundargerðirnar innan viku frá staðfestingu stjórnar.  

2.3.​ Stjórn FRÍ er heimilt að skipa aðrar nefndir til einstakra verkefna hverju sinni.  
2.4.​ Starfstímabil fastanefnda og annara nefnda sambandsins skal aldrei vera nema fram að 

næsta Frjálsíþróttaþingi, nema annað sé ákveðið í lögum FRÍ.  
2.5.​ Íþróttamannanefnd skal kosin af keppendum á Meistaramóti Íslands utanhúss í kjölfar 

Frjálsíþróttaþings. Hún skal skipuð fimm íþróttamönnum, a.m.k. tveimur af hvoru kyni og ekki 
nema einum frá hverju íþróttafélagi. Starfstími hennar er tvö ár. (Sjá nánar í 13. Reglugerð um 
íþróttamannanefnd). 

2.6.​ Formaður FRÍ, eða staðgengill hans, skal eiga seturétt (ex officio) í öllum nefndum og ráðum á 
vegum sambandsins. 

 
3. gr. - Verkefni fastanefnda FRÍ 

3.1.​  Dómaranefnd hefur umsjón með dómaramálum og öllum leikreglum, efri stigum 
dómarafræðslu og útgáfu á leikreglum í frjálsíþróttum. 

3.2.​ Fjárhagsnefnd hefur umsjón með fjárhagsmálum sambandsins, vinnur að undirbúningi 
fjárhagsáætlana, sem og að tryggja að gildandi fjárhagsáætlun sé fylgt.  Gjaldkeri FRÍ er 
formaður nefndarinnar. 

3.3.​ Fræðslu- og útbreiðslunefnd hefur umsjón með stefnumótun í fræðslumálum og 
námskeiðahaldi innan frjálsíþróttahreyfingarinnar. Nefndin er stjórn FRÍ til ráðgjafar varðandi 
útbreiðslumál í samvinnu við aðrar nefndir FRÍ og starfsmenn sambandsins. Nefndin vinnur að 
eflingu frjálsíþrótta fyrir börn og ungmenni og er ráðgefandi um verkefni, æfingar og keppni, 
sem henta hverju þroskastigi.  

3.4.​ Íþrótta- og afreksnefnd vinnur að stefnumörkun fyrir alla aldursflokka, m.a. um þátttöku í 
alþjóðlegum mótum. 

3.5.​ Íþróttamannanefnd er ráðgefandi nefnd um stefnumótun í frjálsíþróttum. (Sjá nánar í 13. 
Reglugerð um íþróttamannanefnd). 

3.6.​ Laganefnd er stjórn FRÍ til ráðgjafar er varðar laga- og stjórnsýsluleg málefni og málsmeðferð 
vegna kærumála. 

3.7.​ Langhlaupanefnd er stjórn FRÍ til ráðgjafar um málefni götu-, víðavangs-, almennings-, fjalla- 
og ofurhlaupa. Nefndin hefur með höndum tillögugerð um skipulag og framkvæmd hlaupa 
innan lands og vinnur að viðhaldi hlaupaskrár og yfirliti yfir viðurkenndar hlaupaleiðir. Nefndin 
heldur lista yfir tengiliði við alla virka hlaupahópa innan ÍSÍ og leitar leiða til að miðla 
upplýsingum milli hópa um það sem gengur vel og virkar til eflingar.  Nefndin vinnur með 
öðrum nefndum varðandi afrekaskrá í hlaupum. 

3.8.​ Mótanefnd vinnur með langtímaskipulag frjálsíþrótta og útgáfu mótaskrár. 
3.9.​ Mannvirkjanefnd er stjórn FRÍ til ráðgjafar varðandi kröfur og staðla um framkvæmd móta, 

mannvirki, búnað, tæki og tæknibúnað.  
3.10.​ Orðunefnd er stjórn FRÍ til ráðgjafar um heiðursveitingar innan hreyfingarinnar sbr. VI. Kafla 

laga FRÍ.  Formaður FRÍ skal kalla nefndina saman til fundar. 
3.11.​ Skráningarnefnd hefur með skrásetningu allra frjálsíþróttaafreka að gera.  Hún skal senda til 

stjórnar tillögur að Íslandsmetum til staðfestingar og birta afrekaskrá í frjálsíþróttum. Nefndin 
skal einnig hafa frumkvæði að samstarfi við erlenda aðila í samráði við skrifstofu FRÍ.​  

3.12.​ Unglinganefnd er stjórn FRÍ til ráðgjafar um málefni frjálsíþrótta fyrir ungmenni. 
3.13.​ Öldungaráð hefur með höndum tillögugerð um skipulag og framkvæmd öldungamóta 

innanlands og þátttöku á öldungamótum erlendis.  Nefndin vinnur að eflingu fullorðinsfrjálsra á 
landsvísu á ýmsum getustigum, tengir saman starfandi hópa og hvetur áfram. 

 
4. gr. - Starfsnefndir 

4.1.​ ​Stjórn er heimilt að skipa starfsnefndir eftir því sem hún metur nauðsynlegt hverju sinni.  
4.2.​ ​Við skipun þessara nefnda skal stjórn gefa út lýsingu á verksviði og starfstíma þessara 

nefnda. Þar skal einnig greint frá því hverjir skipa hlutaðeigandi nefnd. 
4.3.​ ​Starfstímabil nefnda, skv. 9. gr., skal aldrei vera nema fram að næsta reglulega 

Frjálsíþróttaþingi. 
​  
 

Saga 
1.​ Fyrst samþykkt á Frjálsíþróttaþingi 2010. 
2.​ Breytt á Frjálsíþróttaþingi 2018. 
3.​ Lítillega uppfært af stjórn FRÍ 2023 og fært í nýjan búning. 

